ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԳԵՐՄԱՆԻԱՅԻ ԴԱՇՆԱՅԻՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ «ՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՀԱՍՏԱՏՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵԶՐԱԿԱՑՈՒԹՅՈՒՆՆԵՐԻ

	1. ՀՀ արտաքին գործերի նախարարություն 
	29.10.2025թ․

	
	N 1111/59432-25

	Ղեկավարվելով «Միջազգային պայմանագրերի մասին» օրենքի 11-րդ հոդվածի դրույթներով՝ կից ներկայացնում ենք 2025 թվականի հոկտեմբերի 7-ին և 2025 թվականի հոկտեմբերի 8-ին հայտագրերի փոխանակման ձևով կնքված՝ «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Տեխնիկական համագործակցության մասին համաձայնագրի բնօրինակի հաստատված պատճենը, գերմանական կողմի հայտագրի հայերեն պաշտոնական թարգմանությունը, դրա վավերացման կամ հաստատման արտաքին քաղաքական նպատակահարմարության մասին եզրակացությունը և ուժի մեջ մտնելու կարգի վերաբերյալ տեղեկանքը:		
	
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԳԵՐՄԱՆԻԱՅԻ ԴԱՇՆԱՅԻՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՀԱՅՏԱԳՐԵՐԻ ՓՈԽԱՆԱԿՄԱՆ ՁԵՎՈՎ ԿՆՔՎԱԾ ՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐԻ ՀԱՍՏԱՏՄԱՆ ԿԱՄ ՎԱՎԵՐԱՑՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

Դիվանագիտական հարաբերությունների հաստատումից ի վեր Հայաստանի և Գերմանիայի միջև հարաբերությունները զարգացել են բարեկամության, կառուցողական համագործակցության և փոխըմբռնման ոգով։ Հայաստանը մեծապես կարևորում է Գերմանիայի հետ հարաբերությունների հետևողական զարգացումն ու խորացումը երկկողմ հետաքրքրություն ներկայացնող բոլոր ոլորտներում։
Գերմանիան զարգացման ոլորտում Հայաստանի խոշորագույն դոնորներից է: Գերմանիան աջակցում է Հայաստանի կայուն տնտեսական զարգացմանը, շրջակա միջավայրի պահպանմանը, ժողովրդավարական բարեփոխումներին: Հայաստանը մեծապես կարևորում է Գերմանիայի հետ առևտրատնտեսական ոլորտում համագործակցության զարգացումը: ԵՄ երկրների շարքում Գերմանիան հանդիսանում է Հայաստանի խոշորագույն գործընկերներից մեկը:
Միջազգային բազմակողմ հարթակներում Հայաստանը Գերմանիայի հետ համագործակցում է մի շարք միջազգային կազմակերպությունների՝ ՄԱԿ-ի, ԵԱՀԿ-ի, Եվրոպայի Խորհրդի շրջանակներում:
Հայ-գերմանական համագործակցությունը զարգացման մեծ ներուժ ունի նաև ՀՀ-ԵՄ Համապարփակ և ընդլայնված գործընկերության համաձայնագրի շրջանակում: 
2025 թվականի հոկտեմբերի 7-ին և 2025 թվականի հոկտեմբերի 8-ին հայտագրերի փոխանակման ձևով կնքված «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Տեխնիկական համագործակցության մասին համաձայնագրի կնքումը նախատեսված էր 2023 թվականի նոյեմբերի 21-ին Երևանում կայացած Հայաստան-Գերմանիա միջկառավարական բանակցությունների արձանագրությամբ։ 
Համաձայնագրի հաստատմամբ կամ վավերացմամբ Հայաստանի և Գերմանիայի կառավարությունները միասին կօժանդակեն Հայաստանում մասնավոր տնտեսության, նախնական և միջին մասնագիտական կրթության, կենսակայուն էներգետիկայի, Հայաստանի համայնքների ինտեգրված զարգացման, ուսումնասիրությունների և մասնագետների հայաստանյան ֆոնդերի ծրագրերին:
Հաշվի առնելով վերոնշյալը՝ 2025 թվականի հոկտեմբերի 7-ին և 2025 թվականի հոկտեմբերի 8-ին հայտագրերի փոխանակման ձևով կնքված «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Տեխնիկական համագործակցության մասին համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է:

ՏԵՂԵԿԱՆՔ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԳԵՐՄԱՆԻԱՅԻ ԴԱՇՆԱՅԻՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՀԱՅՏԱԳՐԵՐԻ ՓՈԽԱՆԱԿՄԱՆ ՁԵՎՈՎ ԿՆՔՎԱԾ ՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐԻ ՈՒԺԻ ՄԵՋ ՄՏՆԵԼՈՒ ԿԱՐԳԻ ՎԵՐԱԲԵՐՅԱԼ
Տեխնիկական համագործակցության մասին համաձայնագիրը կնքվել է Հայաստանի Հանրապետության կառավարության և Գերմանիայի Դաշնային Հանրապետության կառավարության միջև կնքվել է 2025 թվականի հոկտեմբերի 7-ին և 2025 թվականի հոկտեմբերի 8-ին՝ հայտագրերի փոխանակման ձևով: 
Համաձայնագիրն ուժի մեջ կմտնի այն օրը, երբ  Հայաստանի Հանրապետության կառավարությունը կծանուցի, որ Համաձայնագիրն ուժի մեջ մտնելու համար ներպետական անհրաժեշտ ընթացակարգերն ավարտված են:
	Ընդունվել է։



	2. ՀՀ ֆինանսների նախարարություն
	29.10․2025թ․

	
	N 04/5-2/24446-2025

	Ի պատասխան ՀՀ վարչապետի աշխատակազմի ղեկավարի՝ ս.թ. հոկտեմբերի 28-ի թիվ 02/06.5/34972-2025 գրության՝ կից տրամադրում ենք «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև տեխնիկական համագործակցության մասին» համաձայնագրի վերաբերյալ ՀՀ ֆինանսների նախարարության եզրակացությունը։

ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև տեխնիկական համագործակցության մասին» համաձայնագրով Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև տեխնիկական համագործակցության մասին» համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն։

	Ընդունվել է։


	3. ՀՀ տարածքային կառավարման և ենթակառուցվածքների նախարարություն,
Պետական գույքի կառավարման կոմիտե 
	28․10․2025թ․

	
	N ԴԽ//37077-2025

	Հայտնում ենք, որ «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև Տեխնիկական համագործակցության մասին» համաձայնագիրը հաստատելու մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
Միաժամանակ հայտնում ենք, որ «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև հայտագրերի փոխանակման ձևով կնքված Տեխնիկական համագործակցության մասին համաձայնագիրը հաստատելու մասին» Հանրապետության Նախագահի հրամանագրի և ՀՀ կառավարության որոշման նախագծի վերաբերյալ ՀՀ ՏԿԵ նախարարությունը առաջարկություններ և դիտողություններ չունի։
	Ընդունվել է։

	4. ՀՀ արդարադատության նախարարություն 
	29.10․2025թ․

	ԵԶՐԱԿԱՑՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԳԵՐՄԱՆԻԱՅԻ ԴԱՇՆԱՅԻՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐՈՒՄ (ԱՅՍՈՒՀԵՏ՝ՀԱՄԱՁԱՅՆԱԳԻՐ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՀԱՄԱՁԱՅՆԱԳԻՐԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի      1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

	



